
Водич за аплицирање на Годишните конкурси за финансирање проекти од 
национален интерес по одделни области и активности од културата за  

година објавени од Министерството за култура и туризам 

 

Чекор 1: Пристап до системот и услов за профил (eID) 

• Преку линкот „Најави се“ пристапете до Системот за единствена најава (СЕН) на веб-адресата 

www.uslugi.gov.mk  

 

• За поднесување на апликацијата задолжително е да имате ниско ниво на кориснички 
профил.  

• Доколку вашиот профил е на основно ниво, потребно е да го надградите со физичко присуство 

на шалтерите и канцелариите низ земјата или по електронски пат со дигитален сертификат. 

Детални информации за локациите на шалтерите може да погледнете на следниот линк: 

https://mdt.gov.mk/mk-MK/ministerstvo/centri-za-uslugi-etu.   

 

Чекор 2: Најава и избор на соодветен конкурс 

• Откако успешно ќе го надградите корисничкиот профил, најавете се на Националниот портал.  

• На почетната страна изберете ја опцијата Годишни конкурси за правни лица или Годишни 
конкурси за физички лица.  

• Системот ќе ги листува сите годишни конкурси по дејности и области.  

• На листата пронајдете го соодветниот конкурс на кој сакате да аплицирате, но не кликнувајте 
директно на копчето „АПЛИЦИРАЈ“. Отворете го линкот од самиот конкурс.  

• Од левата страна на менито изберете ја точката 5 – Повеќе информации, а потоа кликнете 

на Детален опис на услугата или во линкот на вебстраната на Министерството за култура и 

туризам: https://kultura.gov.mk/mk-MK/konkursi/konkurs-za-godisna-programa/godisni-konkursi-za-

finansiranje-proekti-od-nacionalen-interes-po-oddelni-oblasti-i-aktivnosti-od-kulturata-za-2027-

godina за целосно да се информирате за условите, доказите и содржината на Конкурсите и 

пријавите, можете да отворите и да се водите при аплицирање.  

Чекор 3: Пополнување на апликацијата 

• Откако детално ќе се запознаете со условите, притиснете го синото копче АПЛИЦИРАЈ кое се 

наоѓа во десниот агол.  

• Најпрвин изберете го саканиот јазик, а потоа внимателно изберете го Видот на проектот. 

Изберете го видот со големо внимание бидејќи секој вид носи различни посебни услови и 

различни задолжителни документи што ќе треба да ги приложите.  

• По изборот, пополнете ги задолжителните полиња од апликацијата во согласност со вашиот 

проект.  

• По целосното пополнување, притиснете ПОДНЕСИ. Доколку системот не ви овозможува да 

продолжите понатаму, тоа значи дека има пропуштени полиња кои се означени со црвена боја 

на крајот од апликацијата.  

 

Чекор 4: Преглед и прикачување на документи 

• По успешното поднесување, системот ќе генерира ПДФ-документ со сите внесени податоци 

како целосната пријава за Годишниот конкурс.  

• Проверете ги внесените податоци и притиснете Потврди.  

• Системот ќе ве пренасочи кон следниот чекор – ПРИКАЧУВАЊЕ НА ДОКУМЕНТИ, каде што 

се прикачуваат поединечни документи со кои се докажува исполнувањето на општите и 

посебните услови за проектот.  

• Откако ќе ги прикачите сите барани документи, на крајот ќе имате три копчиња:  

• За да го завршите поднесувањето, притиснете Поднеси документи. 

• За да извршитепромени на Барањето, притиснете Промени го барањето и  

• За повторно разгледување на Барањето, притиснете Детали за барање. 

 

Чекор 5: Потврда за успешна апликација 

• Доказ дека апликацијата е успешно поднесена е известувањето „Поднесено барање за 

услуга“, кое ќе го добиете во вашето Е-Сандаче или Апликации за услуги. 

 

 
 

 

 

 



• Преку линкот во известувањето можете повторно да ги прегледате податоците на страницата 

„Апликација за услуга“ и да ја преземете Потврдата за барањето со генериран УП-број и 

датум на поднесување,  

• Генерирањето на УП-бројот може да трае од неколку минути до еден час, во зависност од 

оптовареноста на системот). 

 
 

 

Важни забелешки:  

1. Потсетуваме дека рокот за аплицирање истекува на 06.11.2026 година во 15:30 часот, затоа 

навремено започнете ја постапката за регистрација и аплицирање.  

2. Доколку системот ја прикаже пораката: „Ги немате обезбедено потребните документи според 

избраниот тип на проект“, тоа значи дека задолжителните докази за исполнување на општите и 

посебните услови за избраниот вид проект не се прикачени во целост или се прикачени во несоодветни 

полиња. Поради тоа, системот нема да ви овозможи да продолжите со постапката. Потребно е 

повторно да ја отворите пријавата и да проверите кои докази се задолжителни за избраниот вид 

проект, а потоа да ги прикачите во соодветните полиња. 

 


